ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

438. fundur byggðarráðs Húnaþings vestra, haldinn miðvikudaginn 8. maí 2006 kl. 09:00 á skrifstofu sveitarstjóra.

Dagskrá:

1. Viðræður við forstöðumann tæknideildar og verkstjóra áhaldahúss.

2. Viðræður við umhverfisstjóra.

3. Beiðni um námsvist utan lögheimilissveitarfélags.

4. Bréf samráðshóps um Landskrá fasteigna.

5. Fundargerð 733. fundar stjórnar Sambands ísl. Sveitarfélaga.

6. Bréf Skipulagsstofnunar vegna Hringvegar um Hrútafjörð.

7. Aðalfundarboð Veiðifélags Miðfirðinga.

8. Bréf Reykjatanga ehf.

9. Bréf Eggerts Karlssonar.

Afgreiðslur:

1. Forstöðumaður tæknideildar og verkstjóri áhaldahúss eru mættir til viðræðna við byggðarráð. Farið yfir teikningar að viðbyggingu við Leikskólann Ásgarð. Byggðarráð samþykkir að sækja um byggingarleyfi á grundvelli teikninganna. Rætt um viðhald gatna og hreinsun gangstétta, framkvæmd við vatnslögn, málefni sem varða hitaveitu í dreifbýli og starfsmannamál þjónustumiðstöðvar.
2. Umhverfisstjóri er mættur til fundar með byggðarráði. Lagði hann fram Svæðisáætlun um meðhöndlun úrgangs 2006-2020 fyrir Húnaþing vestra. Nokkrar breytingar hafa verið gerðar frá því drög að áætluninni voru kynnt í byggðarráði í mars sl. Samþykkt að vísa svæðisáætluninni til afgreiðslu sveitarstjórnar.
3. Fram lögð umsókn um námsvist utan lögheimilissveitarfélags. Sveitarstjóra falið að afla nánari upplýsinga.
4. Til kynningar lagt fram bréf samráðshóps um Landskrá fasteigna.

5. Fundargerð 733. fundar stjórnar Sambands íslenskra sveitarfélaga lögð fram til kynningar.

6. Fram lagt til kynningar afrit af bréfi Skipulagsstofnunar til Vegagerðarinnar vegna Hringvegar um Hrútafjörð. Í bréfinu kemur m.a. fram að fyrirhuguð framkvæmd Vegagerðarinnar á breytingu lagningar Hringvegar í Hrútafirði sé ekki háð mati á umhverfisáhrifum, að framkvæmdin sé ekki í samræmi við gildandi Aðalskipulag Húnaþings vestra og Bæjarhrepps og að framkvæmdin sé háð framkvæmdaleyfi sveitarstjórna Húnaþings vestra og Bæjarhrepps.
7. Fram lagt aðalfundarboð Veiðifélags Miðfirðinga. Fundurinn verður haldinn þann 8. maí 2006 kl. 20 :30. Sveitarstjóri fari með atkvæði Húnaþings vestra á fundinum og oddviti til vara.
8. Bréf Reykjatanga ehf. lagt fram. Í bréfinu er lýst vonbrigðum yfir því að ekki skuli vera búið að taka á hitaveitumálum á Reykjatanga, er varðar jafnrétti meðal notenda heits vatns frá hitaveitu Húnaþings vestra á Reykjum í Hrútafirði og að þess vegna hafi félagið ekki verið reiðubúið að undirrita samning við Húnaþing vestra um umsjón með rekstri Skólabúðanna á Reykjaskóla. Með vísan til samþykktar sveitarstjórnar Húnaþings vestra frá 15. desember sl. þar sem m.a. segir að að á árinu 2006 verði unnin sérstök úttekt á starfsemi og rekstri hitaveitunnar þá er það er skilningur byggðarráðs að umrædd úttekt skuli m.a. ná til þess atriðis sem fjallað er um í bréfi Reykjatanga ehf. og þess vegna ætti að vera mögulegt að undirrita áðurnefndan samning.
9. Bréf Eggerts Karlssonar starfsmanns Þjónustumiðstöðvar og Hafnarsjóðs lagt fram. Í bréfinu segir hann upp störfum frá 30. apríl sl. Uppsagnarfrestur er 3 mánuðir. Byggðarráð fellst á uppsögnina. Byggðarráð þakkar Eggerti fyrir góð og vel unnin störf í þágu sveitarfélagsins.
Fundagerð upplesin og samþykkt.

Fundi slitið kl. 12:30.
Oddur Sigurðarson(sign.),




Skúli Þórðarson(sign.),

Guðný Helga Björnsdóttir(sign.),



Elín R. Líndal(sign.),

Stefán Böðvarsson(sign.).
